
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 

fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 

Baxronova Dilrabo Keldiyorovna –  filologiya fanlari 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

 

 

 



 

4 

12.00.00- YURIDIK FANLAR: 

Muxitdinova Firyuza Abdurashidovna – yuridik 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Abstract. This article analyzes the components of the right to use the internet, the challenges in ensuring this right, 

INTERNETDAN FOYDALANISH HUQUQINING TARKIBIY QISMI 

Qudratillayev Jaxongir Zokirjon o‘g‘li,  
Toshkent davlat yuridik universiteti katta o‘qituvchisi 

Annotatsiya. Mazkur maqolada internetdan foydalanish huquqining tarkibiy qismlari, ushbu huquqni 
taʼminlashdagi muammolar va ularni hal qilish yo‘llari tahlil qilinadi. Shuningdek, xalqaro hamjamiyat tomonidan 
internet huquqining rivojlanishi va raqamli tengsizlikni kamaytirish bo‘yicha olib borilayotgan saʼy-harakatlar 
yoritiladi. 
Shuningdek, internetdan foydalanish huquqining asosiy tarkibiy qismlari tahlil qilinadi. Internetga erkin kirish, 
axborot olish va tarqatish, shaxsiy maʼlumotlarning himoyasi hamda raqamli inklyuziya ushbu huquqning muhim 
jihatlari sifatida koʻrib chiqiladi. Shuningdek, xalqaro va milliy qonunchilik doirasida Internet foydalanish 
huquqining asoslari oʻrganilib, mavjud normativ-huquqiy hujjatlar tahlil qilinadi. Internetdan foydalanish 
huquqining jahon miqyosida eʼtirof etilishi va raqamli tengsizlikni kamaytirish yoʻnalishlari muhokama qilinadi. 

Kalit soʻzlar: internetdan foydalanish huquqi, internetdan foydalanish huquqining tarkibiy qismi, texnik omil, 

notexnik omil, obyektiv omil, subyektiv omil, Internetga kirish, shaxsiy maʼlumotlarning himoyasi. 

DOI: https://doi.org/10.47390/SPR1342V6I2Y2026N37  

Zamonaviy dunyoda internet nafaqat axborot olish vositasi, balki inson huquqlari va 

erkinliklarining muhim tarkibiy qismiga aylangan. Internetdan foydalanish huquqi – bu har bir 

insonning axborotga erkin kirish, uni olish va tarqatish imkoniyatini taʼminlaydigan asosiy 

huquqlardan biridir. Ushbu huquq demokratiya, iqtisodiy rivojlanish va ijtimoiy farovonlikning 

ajralmas qismi hisoblanadi. 

Ammo internetdan foydalanish erkinligi turli davlatlarda turlicha taʼminlanadi. Ayrim 

hududlarda texnologik infratuzilmaning rivojlanmagani yoki huquqiy cheklovlar mavjudligi 

sababli internetga toʻliq kirish imkoniyati cheklangan. Shu bois, internet huquqiy maydonining 

tarkibiy qismlarini oʻrganish, mavjud huquqiy asoslarni tahlil qilish va raqamli tengsizlikni 

bartaraf etish yoʻllarini izlash muhim masala hisoblanadi. 

Bevosita Internetdan foydalanish huquqining tarkibiy qismlarini asoslashga oʻtamiz. 

Texnik omil quyidagilarni oldindan belgilab beradi: 

1. Foydalanuvchining Internetda ishlash imkonini beradigan vositalarga 

egalik qilish huquqi. 

Internetdan foydalanishning eng muhim sharti foydalanuvchida ushbu tarmoq bilan 

oʻzaro aloqa qila oladigan hamda uning shaxsiy ehtiyojlari va imkoniyatiga mos keladigan 

qurilmaning mavjudligidir (agar bunday xususiyatlar mavjud boʻlsa). Internet tarmogʻida 

ishlash uchun zarur boʻlgan uskunalarga egalik qilish masalasi davlat tomonidan maxsus 

tartibga solinmaydi. Biroq, Internetdan foydalanish huquqi cheklangan vaziyatlar (biz ularni 

keyinroq koʻrib chiqamiz), axborot xavfsizligi va “raqamli suverenitet”ni taʼminlash masalalari 

tartibga solinishi lozim. 

Bu holatda davlatning uskuna va dasturiy taʼminotni tanlashga aralashmasligi salbiy 

majburiyat hisoblanadi. Axborot xavfsizligi bilan bogʻliq holatlar bundan mustasno. Yaʼni, 

maxfiy maʼlumot toʻplash va uni chet elga uzatish funksiyasi mavjud qurilmalarda juda muhim 

ahamiyatga ega maʼlumotlar qayta ishlanayotgan hollarda davlatning salbiy majburiyatlari 

mavjud. 

Davlatning bu boradagi ijobiy majburiyati kompyuter uskunalarini mustaqil ravishda 

sotib olishda qiyinchiliklarga duch kelayotgan shaxslar yoki tashkilotlarga ularni taqdim etish, 

aholi uchun uskunalar narxini pasaytirishga koʻmaklashish, shuningdek, sogʻligʻida nuqsoni 

boʻlgan shaxslarga uskunalardan foydalanish imkoniyatini taʼminlashdan iborat. Ushbu 

majburiyat ayni paytda shaxsning huquqlarini amalga oshirishi uchun zarur boʻlgan 

foydalanish darajasi va sifatini taʼminlash kafolati hamdir. 

Global axborot jamiyatining Okinava xartiyasida (10-bandida) ushbu majburiyat 

maktablar, sinflar va kutubxonalarni kompyuter jihozlari bilan taʼminlash doirasida batafsil 

yoritib berilgan [1]. Bunday ijobiy majburiyat Axborot jamiyati masalalari boʻyicha yuqori 

darajadagi uchrashuv Jeneva bosqichining Harakatlar rejasi 9-bandining f) kichik bandida ham 

oʻz aksini topgan. Bu yerda davlatning “barcha insonlar, jumladan keksalar, imkoniyati 

cheklangan shaxslar, bolalar, ayniqsa ijtimoiy ogʻir ahvoldagi bolalar, shuningdek, boshqa zaif 

va noqulay ahvolda boʻlgan aholi guruhlari uchun qulay va narxi jihatidan maqbul boʻlgan AKT 

asosidagi uskunalar va xizmatlarni ishlab chiqish hamda ishlab chiqarishni ragʻbatlantirish” 

majburiyati koʻrsatib oʻtilgan [2].  

2. Foydalanuvchining qurilmasiga Internetda IP-manzil taqdim etish uchun 

texnik imkoniyatlarga ega boʻlgan va foydalanuvchi qurilmasidan kelgan 

soʻrovlarga muvofiq axborotni qabul qilish hamda uzatishni amalga 

oshiruvchi provayder — aloqa operatori infratuzilmasidan foydalanish 

huquqi. 

Internet infratuzilmasiga oid salbiy majburiyat Internetning kundalik texnik va 

operatsion masalalariga aralashmaslikdan iborat. Mazkur majburiyat Yevropa Kengashi 

Vazirlar Qoʻmitasining aʼzo davlatlarga “Internetning universalligi, yaxlitligi va ochiqligini 

himoya qilish hamda ragʻbatlantirish boʻyicha tavsiyanomasi”ning 1.3-bandida oʻz aksini 

topgan [3]. Bu yerda davlatlar va manfaatdor tomonlar bilan hamkorlikda Internet 

infratuzilmasiga boʻladigan transchegaraviy uzilishlar va aralashuvlarning oldini olish, bunday 

hodisalar keltirib chiqaradigan salbiy oqibatlarni kamaytirishga qaratilgan ijobiy majburiyat 

koʻrsatiladi. Mazkur majburiyat Internetning barqaror ishlashini, shu bilan birga, shaxsning 

undan oʻz xohishiga koʻra erkin foydalanish imkoniyatini kafolatlaydi. 

Koʻplab xalqaro hujjatlarda davlatning kirish infratuzilmasini rivojlantirishga 

koʻmaklashish boʻyicha ijobiy majburiyati eslatib oʻtiladi. Jumladan, bu haqda “Axborot jamiyati 

uchun Tunis dasturi”ning 23-bandidagi c) kichik bandida qayd etilgan [4]. 

3. Global kompyuter tarmogʻida manzil belgilash huquqi.  

Biror kompyuter tarmogʻining tarkibiy qismi boʻlish, maʼlumotlarni qabul qilish va 

uzatish imkoniyatiga ega boʻlish uchun ushbu tarmoqda identifikatsiyadan oʻtish zarur.  

Davlatning Internetdan foydalanish huquqini amalga oshirishga aralashmaslik singari 

majburiyatlarida Internetdan foydalanishni boshqa kompyuter tarmogʻiga kirish bilan 

almashtirib qoʻymaslik borasidagi salbiy majburiyati ham mavjud. Yuqorida tahlil 

qilganimizdek, inson huquqlarini roʻyobga chiqarish uchun shunga oʻxshash imkoniyatlarni 

taqdim eta oladigan Internet tarmogʻining muqobili yoʻq. Bu majburiyat Internetdan 

foydalanish huquqi aynan shu tarmoqda (Internetda) amalga oshirilishining kafolati boʻlib 

xizmat qiladi, boshqa funksional jihatdan oʻxshash kompyuter tarmogʻida emas. Internetdan 

foydalanmoqchi boʻlgan shaxs, odatda, ulanish jarayonining barcha bosqichlari haqida oʻylab 

oʻtirmaydi, uning asosiy maqsadi Internet tarmogʻiga ulanishdir. Buning uchun manzillash 

Internetda amalga oshirilishi kerak, uni oʻrnini bosuvchi boshqa tarmoqda emas [5]. Albatta, 

muqobil tarmoqni yaratish davlat ehtiyojlari uchun oʻzini oqlashi mumkin, biroq bu oddiy 

fuqarolarning Internetdan toʻliq foydalanish imkoniyatiga taʼsir koʻrsatmasligi lozim. 

Global kompyuter tarmogʻida manzil belgilash huquqiga nisbatan davlatlar uchun oʻziga 

xos ijobiy majburiyatlar boʻlishi mumkin emas. Chunki Internetdagi manzillash jarayoni faqat 

ushbu tarmoqning asosini tashkil etuvchi texnologiyalar bilan belgilanadi va qoʻshimcha tashqi 

aralashuvlarsiz kechadi. Xalqaro darajada IP-manzillardan foydalanish masalalari bilan ICANN 

va IANA tashkilotlari shugʻullanadi. 

4. Axborotni qabul qilish va uzatishda noqonuniy cheklovlarni bartaraf etishni 

talab qilish hamda cheklash faktlari va asoslari haqida xabardor boʻlish 

huquqi.  

Internet bilan maʼlumot almashish imkoniyatining texnik sharti dasturiy taʼminot 

va/yoki qurilmalar darajasida toʻsiqlar yoʻqligidir. Bunday salbiy taʼsirlar turli xil boʻlishi 

mumkin va ular Internet tarmogʻiga yoki alohida resurslarga kirishga taʼsir koʻrsatishi mumkin. 

Bunday cheklovlarning koʻplab ehtimoliy sabablari davlatning bir qator ijobiy va salbiy 

majburiyatlari koʻrinishidagi kafolatlar zarurligini taqozo etadi. Bu kafolatlar noqonuniy 

cheklovlarning paydo boʻlish ehtimolini kamaytirishga, shuningdek, agar bunday cheklovlar 

vujudga kelsa, ularga qarshi huquqiy choralar yaratishga qaratilgan. Bu sohada davlatning 

salbiy va ijobiy majburiyatlari mavjudligini ilgari tilga olingan Yevropa Kengashi Vazirlar 

Qoʻmitasining aʼzo davlatlarga yoʻnaltirilgan “Internet filtrlari bilan bogʻliq fikr va maʼlumot 

erkinligiga hurmatni rivojlantirish chora-tadbirlari toʻgʻrisida”gi CM/Rec (2008) 6-sonli 

tavsiyasi tasdiqlaydi. Ushbu tavsiya u yoki bu blokirovkani amalga oshirishda davlatlar rioya 

qilishi lozim boʻlgan mezonlarni koʻrsatib beradi (III boʻlim) [6].  

Salbiy majburiyatlar deganda quyidagilar nazarda tutiladi: 

 inson huquqlari boʻyicha Yevropa sudi talqiniga muvofiq, “Inson huquqlari va 

asosiy erkinliklarini himoya qilish toʻgʻrisidagi konvensiya”ning 10-moddasi 2-

bandida koʻrsatilgan asoslardan tashqari, davlat organlari tomonidan nazorat 

qilinadigan elektron aloqa tarmoqlarida Internet-kontentni filtrlashdan oʻzini 

tiyish; 

 har qanday haqoratli yoki zarar yetkazuvchi kontentni universal va umumiy 

tarzda bloklashdan qochish va faqat alohida foydalanuvchilar (himoya qilish 

uchun filtr faollashtirilgan guruhga mansub boʻlgan foydalanuvchilar) uchun 

bloklash tizimini joriy etish (masalan ilmiy tadqiqotlar oʻtkazish maqsadida, 

bunday kontentga kirish zaruriyati boʻlgan foydalanuvchilar uchun noqonuniy 

kontentni universal va umumiy tarzda bloklash nooʻrin). 

Ijobiy majburiyatlar sifatida quyidagilar koʻzda tutiladi: 

 butun davlat miqyosida qabul qilinadigan bloklash yoki filtrlash boʻyicha 

umumiy chora-tadbirlar faqatgina “Inson huquqlari va asosiy erkinliklarini 

himoya qilish toʻgʻrisidagi konvensiya”ning 10-moddasi 2-bandida belgilangan 

shartlar bajarilgan taqdirdagina davlat tomonidan joriy etilishini kafolatlash; 

 fuqarolarning qonuniy kontentdan foydalanishini cheklash uchun filtrlardan 

qasddan notoʻgʻri foydalanishning oldini olish boʻyicha milliy qonunchilik 

doirasida qoidalarni qabul qilish (bunda cheklash zarur va maqsadga muvofiq 

boʻlishi lozim); 

 demokratik jamiyatda zarur boʻlgan cheklovlarni vazifasiga mutanosibligini 

baholash tizimini (natijalar olish va asossiz kontent bloklashning oldini olish 

maqsadida, barcha filtrlar joriy etilishidan oldin va joriy etish jarayonida) joriy 

etish, yaʼni filtrlarning taʼsiri belgilangan maqsadga mos kelishini kafolatlash; 

 foydalanuvchilar va/yoki kontent mualliflari manbani asossiz ravishda bloklab 

qoʻyilgani haqida daʼvo qilgan hollarda, filtrlar amal qilishini toʻxtatishni 

taʼminlagan holda, samarali va qulay shikoyat qilish hamda tovon olish 

choralarini taqdim etish; 

 filtrlardan foydalanish va qoʻllashda shaxsiy hayot daxlsizligi va yozishmalar 

sirini saqlash huquqiga rioya qilinishini, shuningdek, filtrlar orqali kiritilgan, 

qayd etilgan va qayta ishlangan shaxsiy maʼlumotlardan faqat qonuniy va 

tijoratga oid boʻlmagan maqsadlarda foydalanilishini taʼminlash. 

5. Shaxsiy maʼlumotlarni avtomatlashtirilgan tarzda qayta ishlashdan 

himoyalanish huquqi. 

Axborot texnologiyalari rivojlanishining hozirgi bosqichida shaxsiy maʼlumotlarning 

katta hajmini avtomatlashtirilgan tarzda qayta ishlanmoqda. Bu holat jamiyatning iqtisodiy va 

maʼnaviy rivojlanishiga jiddiy tahdid soladi. Har bir inson haqida katta hajmdagi maʼlumotga 

ega boʻlish va uni nazorat qilmasdan qayta ishlash imkoniyati Internetdan foydalanish 

kafolatlarini jiddiy buzilishi hisoblanadi. 

Avtomatlashtirilgan kompyuter tahlili shaxs qaysi doʻkonlarga borishi, qanday 

mahsulotlarni xarid qilishi, Internet-qidiruv tizimlarida qanday soʻrovlarni kiritishi, qaysi 

teledasturlarni tomosha qilishi va boshqa maʼlumotlarga koʻra aniqlanadi.  

Soʻnggi yillarda ommaviy axborot vositalarida turli davlatlarning maxfiy xizmatlari [7] 

hamda transmilliy korporatsiyalar tomonidan shaxsiy maʼlumotlarni noqonuniy toʻplash va 

qayta ishlash (ommaviy kuzatuv) haqida bir necha bor xabarlar eʼlon qilindi. Bu xabarlar 

nafaqat maxfiy xizmatlar, balki yirik kompaniyalar ham fuqarolarning shaxsiy maʼlumotlarini 

ruxsatsiz toʻplashi va foydalanishi mumkinligini koʻrsatdi [8].  

Internet keng tarqalgan davrda shaxs haqidagi maʼlumotlarga avtomatlashtirilgan 

tarzda ishlov berish koʻlami jadal surʼatlar bilan kengayib bormoqda. Zamonaviy ijtimoiy 

tarmoqlar insonning hayotidagi koʻplab muhim jihatlar, jumladan, siyosiy va diniy qarashlar, 

chekish va spirtli ichimliklar isteʼmoliga munosabat, hatto hayotda eng muhim deb bilgan 

narsalari haqidagi maʼlumotlarni oshkor etishni taklif etmoqda. Baʼzi hollarda bunday 

maʼlumotlarni ochiq qoʻyish foydalanuvchining oʻzi uchun foydali boʻlishi mumkin (masalan, u 

bilan umumiy qiziqishlarga ega boʻlgan odamlarni izlash maqsadida). Biroq, foydalanuvchiga 

oʻzi taqdim etgan maʼlumotlarning boshqa maqsadlarda ishlatilmasligi yoki oʻz xohishiga koʻra 

yoʻq qilinishi haqida hech qanday kafolat berilmaydi.  

6. Sifatli tarmoq ulanishiga ega boʻlish huquqi. 

Ulanish sifati muhim texnik omil hisoblanadi. Bugungi kunda dolzarb va 

foydalanuvchilar orasida eng koʻp talab qilinadigan Internet ulanish tezligiga nisbatan maʼlum 

talablar mavjud. Bu talablar har doim ham rasmiy belgilanmagan boʻlsa-da, lekin bor. 

Texnologik moslashuvchanlik turli xil usullar bilan ulanishga imkon yaratadi va ularning har 

biri turlicha sifatdagi aloqani taʼminlaydi. Texnik jihatdan hozirning oʻzida Yer sharining 

aksariyat qismida sunʼiy yoʻldosh orqali ulanish imkoniyati mavjud, biroq bunday 

xizmatlarning narxi ancha yuqori hisoblanadi. 

Davlatning Internet tezligi va barqarorligini taʼminlash boʻyicha salbiy majburiyatlariga 

oid aniq koʻrsatmalar me’yoriy hujjatlarda mavjud emas. Me’yoriy hujjatlarda koʻproq 

axborotga kirishni cheklashga qaratilgan. Davlatning inson huquqlarini roʻyobga chiqarish 

uchun maqbul sifatdagi Internetdan foydalanishni taʼminlash majburiyati bir qator xalqaro 

hujjatlardan kelib chiqadi. Xususan, Internetning barqarorligini taʼminlash majburiyati “Tunis 

axborot jamiyati dasturi”ning 31 va 57-bandlarida qayd etilgan. Ulanish tezligiga kelsak, 

tegishli majburiyatlar milliy davlat darajada ham mavjud. Masalan, ilgari taʼkidlaganimizdek, 

Finlyandiyada ulanish tezligi xususiyatlariga nisbatan talablar belgilangan [9]. Bunday 

parametrning muhimligini “Aloqa toʻgʻrisida”gi qonunning 57-moddasi 2-qismidagi qoidalarni 

tizimli tahlil qilish orqali tushunish mumkin. Unda kirish nuqtasi optik tolali aloqa liniyasi 

yordamida ulanishi va foydalanuvchi qurilmasiga maʼlumotlarni sekundiga kamida 10 megabit 

tezlikda uzatish imkoniyatini taʼminlashi zarurligi koʻrsatilgan. “Kirish nuqtasi” tushunchasi 2-

moddaning 28.4-kichik bandida quyidagicha ochib berilgan: cheklanmagan doiradagi 

shaxslarga maʼlumotlarni uzatish boʻyicha aloqa xizmatlaridan foydalanish va abonentning 

foydalanuvchi uskunasi orqali Internet axborot-telekommunikatsiya tarmogʻiga kirish 

imkoniyatini taqdim etishga moʻljallangan jamoaviy foydalanish vositasi.  

Xulosalar: 

1. Internetdan foydalanish ikki turdagi omillar — texnik va notexnik omillar bilan 

belgilanadi.  

Texnik omillarga quyidagilar kiradi: 

 foydalanuvchining Internetda ishlash imkonini beruvchi kompyuter tarmogʻi 

uskunalariga ega boʻlishi; 

 foydalanuvchi qurilmasiga Internetda IP-manzil taqdim etish uchun texnik 

imkoniyatlarga ega boʻlgan hamda foydalanuvchi qurilmasidan kelgan soʻrovlarga 

muvofiq maʼlumotni qabul qilish va uzatishni amalga oshiradigan provayder — 

aloqa operatori infratuzilmasining mavjudligi; 

 qurilmaga global kompyuter tarmogʻida IP-manzilni muvaffaqiyatli taqdim etish; 

 axborotni qabul qilish va uzatishni ongli ravishda toʻsib qoʻyadigan qurilma va 

dasturiy taʼminot tomonidan axborot qabul qilish va uzatish uchun cheklovlarning 

yoʻqligi; 

 tarmoq bilan yetarli darajada sifatli aloqaning mavjudligi.  

Texnik boʻlmagan omil murakkab hisoblanadi va quyidagilarni oʻz ichiga oladi: 

 subyektiv omil, yaʼni Internet tarmogʻining potensial imkoniyatlarini roʻyobga 

chiqarish imkonini beradigan shaxsning bilim va qobiliyatlari yigʻindisi; 

 davlatning Internetdan foydalanish, uning potensial imkoniyatlari va shaxs 

tomonidan bu imkoniyatlarni amalga oshirishni taʼminlash borasidagi siyosatida 

mujassamlashgan obyektiv omil. 

2. Internetdan foydalanish huquqining tarkibiy qismlari (texnik va notexnik omil bilan 

bogʻliq): 

 Foydalanuvchining Internetda ishlash imkonini beradigan vositalarga egalik qilish 

huquqi. 

 Foydalanuvchining qurilmasiga Internetda IP-manzil taqdim etish uchun texnik 

imkoniyatlarga ega boʻlgan va foydalanuvchi qurilmasidan kelgan soʻrovlarga 

muvofiq axborotni qabul qilish hamda uzatishni amalga oshiruvchi provayder — 

aloqa operatori infratuzilmasidan foydalanish huquqi. 

 Global kompyuter tarmogʻida manzil belgilash huquqi.  

 Axborotni qabul qilish va uzatishda noqonuniy cheklovlarni bartaraf etishni talab 

qilish hamda cheklash faktlari va asoslari haqida xabardor boʻlish huquqi.  

 Shaxsiy maʼlumotlarni avtomatlashtirilgan tarzda qayta ishlashdan himoyalanish 

huquqi. 

 Sifatli tarmoq ulanishiga ega boʻlish huquqi. 

 Subyektiv omil.  

 Obyektiv omil.  

